ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆԵՐ ՈՒ ԼՐԱՑՈՒՄՆԵՐ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ԱՐՏԱԿԱՐԳ ԻՐԱՎԻՃԱԿՆԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ 

	N 01/34-1/11477-2023

	ՀՀ 2023 թվականի պետական բյուջեով Կոտայքի մարզի Գետարգել գյուղի Ռուս-Հայկական մարդասիրական արձագանքման կենտրոնի տարածքում բազմաֆունկցիոնալ անգարատիպ վարժահամալիրի կառուցման նպատակով ՀՀ արտակարգ իրավիճակների նախարարությանը հատկացվել է 513,166.1 հազար դրամ, սակայն շինարարությունը իրականացնող կազմակերպությունը հրաժարվել է աշխատանքների կատարումից, և «Գնումների մասին» ՀՀ օրենքի 15-րդ հոդվածի 6-րդ մասի համաձայն՝ հայտարարվել է նոր գնման ընթացակարգ, որի արդյունքում հաղթող կազմակերպության առաջարկը գերազանցում է բյուջեով նախատեսված գումարը: Նախագծով նախատեսվում է ՀՀ կառավարության պահուստային ֆոնդից ՀՀ արտակարգ իրավիճակների նախարարությանը հատկացնել 19,787.9 դրամ՝ պահանջվող լրացուցիչ գումարի չափով:
Հաշվի առնելով ՀՀ կառավարության պահուստային ֆոնդի ծանրաբեռնվածությունը՝ վերջինիս հաշվին առաջիկա ժամանակահատվածում սպասվող առաջնահերթ և հրատապ ծախսերը, առաջարկում ենք միջոցառման ֆինանսավորումն իրականացնել ՀՀ 2023 թվականի պետական բյուջեով ՀՀ արտակարգ իրավիճակների նախարարությանը հատկացված ընդհանուր միջոցների հաշվին: 
Միաժամանակ, խմբագրական առումով առաջարկում ենք Նախագծի հավելված N 2-ում հանել «ԸՆԹԱՑԻԿ ԾԱԽՍԵՐ», «ԱՅԼ  ԾԱԽՍԵՐ», «Պահուստային միջոցներ» տողերը՝ համապատասխան ցուցանիշներով, և «Շենքերի և շինությունների կառուցում» բառերը փոխարինել «Շենքերի և շինությունների շինարարություն» բառերով: 

